
6-SINF ADABIYOT FANIDAN 
ABAY VA AVAZ O‘TAR IJODINI 
O‘RGANISH DARSLARIDA 
O‘QUVCHILARNING 
ADABIY-NUTQIY 
KOMPETENSIYALARINI 
RIVOJLANTIRISH
Yuldasheva Noila Ravshan qizi
Nizomiy nomidagi O‘zMPU mustaqil tadqiqotchisi

Annotatsiya: Ushbu maqolada 6-sinf adabiyot darslarida XIX asr oxiri va XX asr boshi ma’rifatparvarlik davri adabiyo-
tining yirik vakillari Abay Qo‘nonboyev va Avaz O‘tar ijodini o‘qitish orqali o‘quvchilarning nutqiy kompetensiyalarini rivoj
lantirish masalalari yoritilgan. Tadqiqotda ma’rifatparvarlik g‘oyalari aks etgan she’riy matnlar ustida ishlashning o‘ziga 
xos metodikasi, o‘quvchilarning lug‘at boyligini oshirish hamda ularda mustaqil va mantiqiy fikrlash ko‘nikmalarini shakl
lantirish usullari tahlil qilingan. Shuningdek, badiiy matnni tahlil qilish jarayonida o‘quvchilarning nutqiy ko‘nikmalarini 
rivojlantirish bo‘yicha metodik tavsiyalar berilgan.

Kalit so‘zlar: adabiy-nutqiy kompetensiya, ma’rifatparvarlik davri, badiiy matn tahlili, lug‘at boyligi, nutqiy ko‘nikma, man-
tiqiy tafakkur, interfaol metodlar.
Abstract: This article highlights the development of students’ speech competencies through teaching the works of Abay 
Kunanbayev and Avaz Otar, prominent representatives of the Enlightenment literature of the late 19th and early 20th cen-
turies, in 6th-grade literature classes. The study analyzes a specific methodology for working with poetic texts reflecting 
enlightenment ideas, as well as methods for expanding students’ vocabulary and developing their independent and 
logical thinking skills. In addition, methodological recommendations are provided for enhancing students’ speech skills 
during the analysis of literary texts.

Key words: literary and speech competence, Enlightenment period, analysis of literary texts, vocabulary, speech skills, 
logical thinking, interactive methods.
Аннотация: В данной статье освещаются вопросы развития речевых компетенций учащихся путем преподавания 
творчества крупных представителей литературы эпохи Просвещения конца XIX - начала XX веков Абай Кунанбаев 
и Аваз Утар на уроках литературы в 6 классе. В исследовании проанализированы особенности методики работы 
с поэтическими текстами, отражающими просветительские идеи, а также методы обогащения словарного запаса 
учащихся и формирования у них навыков самостоятельного и логического мышления. Кроме того, даны методи-
ческие рекомендации по развитию речевых навыков учащихся в процессе анализа художественного текста.

Ключевые слова: литературно-речевая компетенция, эпоха Просвещения, анализ художественного текста, сло-
варный запас, речевые навыки, логическое мышление, интерактивные методы.

KIRISH
Respublikamizda so‘nggi yillarda til o‘qitish tizimini yangicha innovatsion sifat bosqichiga olib chiqishga oid 

islohotlar umumiy o‘rta ta’lim adabiyot darslarida o‘quvchilarga adabiy-nutqiy kompetensiya komponentlarini 
egallashga doir ilmiy-nazariy bilimlarni o‘rganish hayotiy vaziyatlarda o‘z fikrini aniq va ravon bayon eta olish, 
mustaqil, kreativ, ilmiy va mantiqiy fikrlash ko‘nikmalarini rivojlantirish uchun zarur imkoniyatlar bermoqda. 
Shuningdek, ta’lim jarayoniga kompetensiyaviy, kommunikativ, integrativ va kognitiv yondashuvlar asosida 
o‘quvchilarning ilmiy hamda ijodiy faoliyatini takomillashtirishning huquqiy-me’yoriy asoslari yaratilmoqda. 

MAVZUGA OID ADABIYOTLAR SHARHI
Adabiyot o‘qitish metodikasida badiiy matnlar orqali nutqiy kompetensiyani rivojlantirish masalasi keng 

o‘rganilgan. Tadqiqotchilar fikricha, badiiy asar ustida ishlash o‘quvchilarning lug‘at boyligini oshiradi, ularning 
fikrni izchil bayon etish ko‘nikmalarini shakllantiradi. Badiiy asar tahlili va talqini bir-biriga aloqadorligi tahlilda 
asarning tarkibiy qismlari va ularning bog‘lanishlarini shuningdek, muayyan badiiy texnika va tamoyillarini 
o‘rganishni o‘z ichiga olishi bilan xarakterlanadi. Nazariy jihatdan asosli va universal tahlil mazmun va shakl 
kategoriyalariga bo‘ysunadi hamda shaklning mazmunga nisbatan funksionalligini ochib beradi[1].

Badiiy asar tahlilida muayyan tarkibiy qism, texnika, prinsip yoki bog‘lanish turi mavjudligi qayd etiladi. 
Lekin aloqaning tarkibiy qismi, usuli, tamoyili, turi ko‘pincha badiiy butunga nisbatan ko‘rib chiqiladi.

Badiiy asar tahlili mazmunida, birinchisi, o‘quvchilarning his-tuyg‘ularini ifoda qilish bo‘lsa, ikkinchisi, asar 
qahramonlarining ichki kechinmalarini anglash, uchinchisi, lirik qahramon tasvirlayotgan tabiatning betakror 
go‘zalligi, to‘rtinchisi, badiiy asarning g‘oyaviy-badiiy mazmunidan kelib chiqadigan metin irodali bo‘lish, go‘zal 
odob axloq egasi bo‘lish va insoniy fazilatlar serjilosining rivojlanganligidir, beshinchisi, obrazli fikrlash orqali 
ta’sirchan va serma’no so‘zlash hamda gapirish o‘z hayotidagi orzu istaklariga sub’ektiv munosabatlarini 
tinglovchiga bildirish yotadi. 

O‘quvchilarning badiiy asar tahlilning qay darajada mustaqil egallaganliklarini asar g‘oyasi bo‘yicha yozgan 
insholarida, o‘z taassurotlarini bayon qilishida ularning bilimi aniqlanadi. Shu jihat o‘qituvchidan ijodiy fikrlash 
adabiy-nutqiy kompetensiyalarini rivojlangan darajasini nazorat qilishni taqozo qiladi. 

6-sinf adabiyot darslarida Abay va Avaz O‘tar ijodini o‘rganish orqali o‘quvchilarda badiiy tafakkur, estetik 
did hamda nutqiy faollikni shakllantirish mumkin. Abay va Avaz O‘tar asarlarida xalqona til, hikmatli iboralar 
va hayotiy g‘oyalar mujassam bo‘lib, bu o‘quvchilarning nutqiy ko‘nikmalarini rivojlantirishda muhim manba 
hisoblanadi. Ushbu ikki ma’rifatparvar ijodkorning asarlari mazmunan boy, tarbiyaviy ahamiyatga ega bo‘lib, 
o‘quvchilarning fikrlash va nutqini rivojlantirishga xizmat qiladi.

6-sinf adabiyot darsligida Abayning “Yoshlikdan bilim izlab yugurmadim” va Avaz O‘tarning “Har tilni biluv 
emdi bani odama jondur” deb boshlanuvchi she’rlari berilgan bo‘lib[2], bu ikki ijodkorning she’rlari taqvim rejaga 
ko‘ra bir vaqtda o‘qitiladi. She’rlarining bir vaqtda o‘qitilishi metodik jihatdan asoslangan va maqsadga muvofiq 
hisoblanadi. Ushbu yondashuv o‘quvchilarda qiyosiy tahlil qilish, umumlashtirish hamda nutqiy kompetensiyani 
rivojlantirish imkonini kengaytiradi.

Avvalo, har ikki she’rning mazmun-mohiyati ilm olish, bilimga intilish va til o‘rganishning ahamiyatini targ‘ib 
etishga qaratilgan. Ko‘rinadiki, Abayning “Yoshlikdan bilim izlab yugurmadim” deb boshlanuvchi she’rida lirik 
qahramon o‘zining yoshlik davrida bilim izlamaganidan afsuslanadi, she’rdagi “kechikib qo‘l cho‘zdim-u, ulgur-
madim” degan misralar orqali ilm kishi tomonidan vaqtida egallanmasa, buning oqibatida umrining keyingi 
bosqichlarida qiyinchilikka duch kelishi ta’kidlanadi. She’rdagi asosiy g‘oya insonning hayoti davomida vaqtini 
qadrlashi va bilim olishni erta boshlashi zarurligining muhim ekanligidir.

Avaz O‘tarning “Har tilni biluv emdi bani odama jondur” deb boshlanuvchi she’rida aksincha, yoshlarga 
murojaat qilib, ilm va til o‘rganishga faol undaydi: “Har tilni biluv emdi bani odama jondur” misrasi orqali til bilish 
insonni kamolga yetkazuvchi vosita ekanligini ko‘rsatadi. Demak, ikki she’r mazmunan bir-birini to‘ldiradi: biri 
ogohlantirish, ikkinchisi targ‘ib va yo‘naltirish xarakteriga ega.

Ma’lumki, badiiy asar ustida ishlashda savol va topshiriqlardan foydalanish samarali ta’lim vositalaridan biri 
hisoblanadi. Savol va topshiriqlar muayyan fikr-mulohazalarga turlicha yondashuvlarni taqozo etib, shu orqali 
biror nuqtayi nazarning to‘g‘ri yoki aksinchaligini mantiqiy asoslashga zamin yaratadi[3].

Shuningdek, yozuvchi uslubi va asarning asosiy xususiyatlarini o‘zlashtirish, muammoni shakllantirishga 
oid ichki va tashqi sabablarni o‘rganish, taxminlarni ilgari surish va asoslash, fikrni emas, fikrlashni singdirish, 
masalani yechishda yangi bilimlarni o‘zlashtirish maqsadiga xizmat qiladi. Savol va topshiriqlar badiiy matn 
tarkibini mazmunli ochish vositasidir[4].

O‘quvchilarda badiiy asar mutolaasiga qiziqish uyg‘otish adabiyot o‘qitish metodikasi, pedagogika va 
psixologiyaning mushtarak muammosi sifatida soha xodimlarini ko‘pdan buyon qiziqtirib keladi. Milliy o‘qitish 
tizimida savol va topshiriqlar ustida ishlash muammolari bir qator metodist olimlar izlanishlarida tadqiq etilgani 
ko‘zga tashlanadi.

Jumladan, M.Mirqosimova tomonidan turli janrdagi asarlar tahlilida darslikda keltirilgan savol-topshiriqlar 
badiiy asarning shakl unsurlari bilan mazmun yaxlitligini uyg‘un holda tushunishga qaratilishi nuqtayi nazaridan 
o‘rganilsa[5], Q.Husanboyevaning ilmiy tadqiqotida uy vazifalarini so‘rashning asosiy quroli sifatida izohlanadi[6].

Savol-topshiriqlar o‘quvchini mutolaaga qiziqtirishi, fikrlashga undashi, kontekstni tushunishga tayyorlashi, 
tahlilga yo‘naltirishi, sintez, baho berish, mavzuni boshqa fanlar, eng muhimi, hayotga bog‘lay olishi nuqtayi 
nazaridan ham samaralidir. Shuningdek, badiiy asarning tasvir obyekti, tuyg‘ular tarbiyasini to‘la yoritishga, 
obrazlilikni tasavvur ettirishga, kitob bilan hayot o‘rtasidagi aloqadorlik xususida mushohada yuritishga yo‘nal-
tiradi. 

TADQIQOT METODOLOGIYASI
Ikki ijodkorning she’rlarini o‘qitishda savol va topshiriqlardan unumli foydalanish dars jarayonining sama

radorligini oshirishda muhim ahamiyatga ega. She’rlarning g‘oyasi, mazmuni va matnini tahlil qilishda foydala-
niladigan savol va topshiriqlar quyidagi metodik guruhlarga ajratildi:

Reproduktiv savollar, ya’ni mazmunni tushunishga qaratilgan savollar bo‘lib, bu turdagi savollar o‘quv
chilarning matnni anglash darajasini aniqlaydi. 

1.	 Abay she’rida lirik qahramon nimadan afsuslanadi?

2.	 Avaz O‘tar she’rida qanday g‘oya ilgari surilgan?

Tahliliy savollar. Bunday savollar o‘quvchilarning tafakkurini faollashtiradi va ularni chuqurroq fikrlashga 
undaydi.

1.	 Ikki she’rda ilm olish masalasi qanday yoritilgan?

2.	 Shoirlar qanday badiiy vositalardan foydalangan?

Qiyosiy topshiriqlar. Bunday topshiriqlar o‘quvchilarning mustaqil fikr yuritish va baholash ko‘nikmalarini 
rivojlantiradi.

1.	 Abay va Avaz O‘tar she’rlaridagi umumiy g‘oyalarni aniqlang.

2.	 Qaysi she’r sizga kuchliroq ta’sir qildi va nima uchun?

Ijodiy topshiriqlar. Mazkur topshiriqlar o‘quvchilarning og‘zaki va yozma nutqini rivojlantirishda muhim rol 
o‘ynaydi.

1.	 “Ilmning ahamiyati” mavzusida kichik insho yozing.

2.	 She’r mazmuni asosida sahna ko‘rinishi tayyorlang.

Shuningdek, bu ikki ijodkorning she’rlarini o‘qitishda muhokama metodidan foydalanish ham muhim amaliy 
ahamiyatga ega. Mavzuga oid muhokama metodi muammoni muhokama qilishga mo‘ljallangan o‘quvchilarning 
bahs mavzusi bo‘yicha nuqtayi nazarini rivojlantirishga qaratiladi. Bu bosqichda o‘quv-biluv materiali bilan 
ishlashning suhbat va munozara mavzusi bo‘yicha taqdimot usullari o‘quvchilarning faoliyatini ta’minlashga 
xizmat qiladi. 

Adabiy-nutqiy kompetensiyalarni takomillashtirishga qaratilgan bahs-munozara usuli bahs-munozara 
mavzusini o‘z ichiga olgan ikki qarama-qarshi nuqtayi nazarga asoslanishi bilan ajralib turadi.

TAHLIL VA NATIJALAR
Munozara jarayonida o‘quvchilar o‘rtasida munozara nutqi hosil bo‘ladi. Munozara o‘quvchilarning qara-

ma-qarshi yoki xilma-xil nuqtayi nazarlari to‘qnashganda quyidagicha masalalar doirasida bahs, tortishuv va 
munozara shaklida yuzaga keladi:

•	 munozaraning deyarli barcha ishtirokchilari uchun bir nuqtai nazar asosidagi mulohazali munozaralar;

•	 ishtirokchilar o‘z fikrlarini mantiqiy asoslashga qaratilgan munozaralar;

•	 nisbatan murakkab muammoga oid muhokamalar.

Munozaralarning muvaffaqiyati quyidagilar bilan belgilanadi:

•	 mavzuning dolzarbligi va aniqligi;

•	 o‘qituvchining shijoatkorligi va muhokamalar o‘tkazish, munozara muhitini yaratish qobiliyati;

•	 bahs-munozara ishtirokchilarining tayyorgarlik darajasi.

Muhokama uchun bahs mavzusi muhim, sababi o‘quvchilarning qiziqishini uyg‘otadi, ularni o‘z fikri va 
nuqtayi nazarini asoslashga o‘rgatadi. 

Agar mavzu to‘g‘ri shakllantirilgan bo‘lsa, munozaraga asos bo‘lgan asar o‘quvchilarda yaxlit va aniq 
taassurot qoldiradi. O‘quvchilarda adabiy-nutqiy kompetensiyalarni takomillashtirish usullaridan biri sifatida 
bahs-munozara jarayonida: 

•	 munozara mavzusi; 

•	 taxmin qilingan turli fikrlar; 

•	 savolning yechimiga turli yondashuvlar; 

•	 savolga o‘z nuqtai nazaridan kelib chiqib qaror qabul qilish zarurati muhim o‘rin tutadi.

Muhokama uchun savol va topshiriqlar nafaqat umumiy mavzu, balki asosiy g‘oya, ma’lum fikr va ma’no 
jihatidan uzviy bog‘liq bo‘lgani ma’qul. Yangi materialni o‘rganish, mustahkamlash va umumlashtirish jarayonida 
uyushtiriladigan savol-javoblar o‘quvchilarning bilim darajasini baholashga yordam beradi. O‘quvchilarning 
savollarga javobini baholashda javobning to‘liq va to‘g‘riligi, o‘rganilgan materialni tushunish darajasi hamda 
axborotning mantiqiy izchilligi hisobga olinishi zarur. 

Metodik nuqtayi nazardan, ushbu she’rlarni bir vaqtda o‘qitishning asosiy sababi integrativ va qiyosiy 
yondashuvni amalga oshirishdir. Bu yondashuv orqali o‘quvchilar ikki muallifning g‘oyaviy qarashlarini solishti-
radi, badiiy ifoda vositalarini tahlil qiladi, umumiy va farqli jihatlarni aniqlaydi hamda o‘z fikrini dalillar asosida 
bayon etishga o‘rganadi. Bu esa o‘quvchilarning nutqiy kompetensiyalarini, xususan, mantiqiy va izchil fikrlash 
ko‘nikmalarini rivojlantiradi.

XULOSA VA TAKLIFLAR
Xulosa qilib aytganda, Abay va Avaz O‘tar she’rlarini bir vaqtda o‘qitish o‘quvchilarda ilmga munosabatni 

shakllantirish, qiyosiy tahlil qilish ko‘nikmasini rivojlantirish hamda nutqiy kompetensiyani oshirishda muhim 
didaktik vosita hisoblanadi. Savol va topshiriqlarning ilmiy asosda, bosqichma-bosqich qo‘llanilishi esa ta’lim 
samaradorligini sezilarli darajada oshiradi. Bahs-munozara, savol va topshiriqlar orqali o‘quvchilar nafaqat 
badiiy asarni tushunadi, balki hayotiy xulosalar chiqarishga ham o‘rganadi. 

Foydalanilgan adabiyotlar ro‘yxati:
1.	 Kambarova S. O‘zbek adabiyotini o‘qitish metodikasi. Toshkent, - 2022. 128 b.
2.	 Mirzayeva Z. Jalilov K. Adabiyot. 6-sinf uchun darslik. Toshkent, - 2022. 224 b.
3.	 Yo‘ldoshev Q., Yo‘ldosheva M. Badiiy tahlil asoslari.-T. Kamalak, 2016. 301-b.
4.	 Niyozmetova R.X. Uzluksiz ta’lim tizimida o‘zbek adabiyotini o‘rganishning nazariy va metodik asoslari (rus guruhlari 

misolida): Ped. fan. dok. ... diss. - Toshkent, 2007. - 242 b. 
5.	 Mirqosimova M. O‘quvchilarda adabiy tahlil malakasini shakllantirish va takomillashtirish asoslari. - T.: Fan, 2006. - 

114-b. 
6.	 Husanboyeva Q., Niyozmetova R. Adabiyot o‘qitish metodikasi. Toshkent, - 2018. 352 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Geografiya fanlari

